Comhairle Contae Dhún Laoghaire-Ráth an Dúin
Treoirlínte maidir le Searmanais Phósta Shibhialta
Tá áthas ar Chomhairle Contae Dhún Laoghaire-Ráth an Dúin a fhógairt go bhfuil an Halla Tionóil i Sean-Halla an Bhaile, Bóthar na Mara, ar fáil anois mar ionad do shollúnú Searmanas Pósta Shibhialta agus Páirtnéireachta Sibhialta.
Tógadh Halla an Bhaile idir 1878 agus 1880, agus bhí sé ar cheann de na foirgnimh phoiblí dheireanacha a tógadh i nDún Laoghaire sa naoú haois déag. Tá sé cláraithe ar chlár déanmhas liostaithe na Comhairle agus tá a lán tréithe traidisiúnta na hailtireachta Victeoiriach ag baint leis.
Rinneadh obair mhór athchóirithe ar Shean-Halla an Bhaile le déanaí. Tógadh ionad fáiltithe nua sa halla ar urlár na talún, cuireadh cairpéid nua ar an bpríomhstaighre, agus rinneadh tíleanna urláir, painéil bhalla, balastráidí, banastair agus gné-fhuinneog dhaite, etc. a athchóiriú. 
Tá an Halla Tionóil ar an gcéad urlár agus tá painéil adhmaid shaincheaptha ar na ballaí, síleáil bhoghtach, plaistéireacht agus coirnis ornáideach, agus urláir darach soladaí ann a ndearnadh iad go léir a athchóiriú freisin.
Dá mba mhaith leat an Halla a fháil ar cíos le haghaidh do shearmanais phósta, léigh an t-eolas agus na treoirlínte thíos, le do thoil.
faoi deara nach féidir na searmanais a chur in áirithe ach tráthnóna DÉARDAOIN nó AOINE idir 2.00pm agus 3.30pm, ag brath ar é a bheith ar fáil.
Féadfar nach mbeidh an Halla a fáil ar laethanta a mbeidh cruinnithe na Comhairle ar siúl.
Ní féidir féastaí bainise a reáchtáil i Halla an Bhaile.
Rialacháin Oifig an Chláraitheora
Tá sé tábhachtach a thabhairt faoi deara nach féidir ach an lánúin ar mian leo pósadh iarratas a dhéanamh don Oifig Clárúcháin maidir le hionad a chlárú mar ionad faofa le haghaidh póstaí sibhialta a shollúnú.
Caithfear an dáta, an t-am agus an t-ionad a bheith aontaithe roimh ré idir an Cláraitheoir agus an lánúin. Caithfear iarratas i scríbhinn ar an bhfoirm chuí a chur ar aghaidh chuig an gCláraitheoir ag an seoladh thíos chomh luath agus is féidir. Tugtar cead don phósadh áirithe sin amháin.
Tá an fhoirm iarratais dar teideal ‘Civil Registration Service, Arrangements for the Approval of Venues’ ar fáil ó Oifig an Chláraitheora áitiúil. Tá sonraí iomlána an nóis imeachta a bhaineann le faomhadh ionaid inti.
Civil Registration Service, Eastern Registration Area, 

Joyce House,

8-11 Sráid Lombard Thoir, 

Baile Átha Cliath 2 

Teil: 01-8638200 

Uaireanta Oscailte: 9.30-4.30 Luan – Aoine, ach amháin Laethanta Saoire Bainc
Breathnófar ar aon socrú idir an lánúin agus Feidhmeannacht na Seirbhíse Sláinte nó an tArd-Chláraitheoir agus a n-oifigí mar shocrú príobháideach.
Ní bheidh aon bhaint ag Comhairle Dhún Laoghaire-Ráth an Dúin nó ag aon duine dá foireann le haon socrú mar sin agus ní bheidh aon fheidhm acu in aon aighneas maidir le socruithe dá leithéid a réiteach.
Halla Tionóil – Eolas ar an Ionad 
Inrochtaineacht:
De réir Alt 51 (2) (c) den Acht um Chlárú Sibhialta 2004, tá an Halla Tionóil ar oscailt don phobal agus tá lán-inrochtaineacht air.
Tá sé ar an gcéad urlár agus tá ardaitheoir ann chun go mbeidh úsáideoirí cathaoireacha rothaí in ann teacht air; beidh ar úsáideoirí cathaoireacha rothaí daoine a bheith in éineacht leo agus iad ag dul chuig an Seomra Tionóil.
Táillí ar an Halla a fháil ar cíos:
Tá buntáille de €500 ar an Halla Tionóil a chur in áirithe do Shearmanas Sibhialta faoi láthair.
Ní mór go mbeidh an íocaíocht faighte 30 lá ar a laghad roimh dháta an tsearmanais. Tá na seirbhísí seo a leanas san áireamh sa táille seo.
Seirbhísí a chuirfidh Dún Laghaire-Ráth an Dúin ar fáil:
De réir riachtanais an Chláraitheora, beidh ball d’fhoireann Chomhairle Dhún Laoghaire-Ráth an Dúin ina D(h)uine Freagrach, agus beidh an duine sin ar fáil roimh an searmanas, lena linn agus ina dhiaidh.
Beidh an té seo nó a (h)Ionadaí mar theagmhálaí díreach Dhún Laoghaire maidir leis na socruithe go léir don Searmanas.
Beidh fógraí oiriúnacha ar taispeáint ag an bpríomhdhoras isteach don phobal ar an lá agus osclófar doirse Halla an Bhaile uair an chloig roimh an searmanas agus beidh póirtéir ar fáil ón am sin agus ar feadh an tsearmanais.
Cuirfear príomhbhord amháin agus cathaoireacha ar fáil don lucht bainise & don Chláraitheoir
Socrófar suíocháin le haghaidh uaslíon de 100 aoi.
Beidh seomra príobháideach eile ar fail don Chláraitheoir ar feadh uair an chloig roimh an searmanas agus leathuair an chloig ina dhiaidh más gá agus socróidh bord agus sé chathaoir ann.
Ceadófar ceoltóirí/ceol beo (Féach na srianta faoi théarmaí agus coinníollacha) agus beidh láthair shuí ar leith ar fáil más gá.
Cuirfear córas PA ar féidir dlúthdhioscaí a sheinm ann ar fáil má iarrfar sin.
Nithe breise:
Féadfar cóirithe bláthanna a chur ar fáil ar chostas breise má iarrfar sin.
Nó, go ginearálta, ceadaítear cóirithe bláthanna go pointe áirithe agus féadfaidh an lánúin iad sin a chur ar fáil ar a gcostas féin ach is gá é seo a aontú leis an Duine Freagrach roimh ré.
Teagmhálaí ar an Lá 
Bíonn an lánúin atá le pósadh gafa go hiomlán ar lá a bpósta agus, mar sin, iarrann an Chomhairle ar lánúineacha duine a ainmniú, nach duine den lucht bainise é nó í, ar féidir leis/léi aon cheist a d’fhéadfadh teacht chun solais ar an lá a réiteach. Féach an fhoirm áirithinte.
Téarmaí agus coinníollacha eile:
Níor cheart go mbeadh baint ar bith ag na searmanais sa Halla Tionóil le Creideamh ná Cleachtadh Creidimh, lena n-áirítear amhráin nó sleachta reiligiúnacha
Tá úsáid an ionaid faoi réir na srianta seo a leanas: 
- Ní cheadaítear bia ná deochanna ann.
- Ní cheadaítear coinnle seachas coinnle beaga boird le malartú le linn an tsearmanais más mian leis an lánúin é sin a dhéanamh.
- Ní cheadaítear coinfití, balúin ná maisiúcháin den saghas sin ann.
-Tá cosc docht ar théip chumhdaigh, blu-tack nó substaint mar sin a úsáid.
- Ceadaítear ceoltóirí nó ceol ar dhlúthdhioscaí go ginearálta ach caithfear é seo a aontú roimh ré leis an Duine Freagrach; Toisc gur foirgneamh oibre é Halla an Chontae, beidh srianta i bhfeidhm ó thaobh leibhéil fuaime de. Ní cheadaítear ceol ard ná ceol aimplithe. Ní mór go ndéanfaidh na ceoltóirí an trealamh go léir a chur ar fáil agus a shocrú.
- Caithfear an trealamh go léir a iompar (mura bhfuil sé ar rothaí rubair) seachas é a tharraingt ar urlár an Halla.
- Níl páirceáil ar fáil i Hall an Chontae.
Is seomra stairiúil é an Halla Tionóil agus caithfear é a chaomhnú le haghaidh úsáide amach anseo. Bheadh an lánúin freagrach as an gcostas ar aon damáiste le linn an tsearmanais a dheisiú.
Má tharlaíonn aon drochiompar, forchoimeádann an Chomhairle an ceart chun aon duine nó daoine a chur chun siúil ón áitreabh. 
Le haghaidh tuilleadh fiosrúchán, déan teagmháil leis an rannóg Bainistíochta Saoráidí, Seirbhísí Corparáideacha ar 01 2054700 folíne 4020/4086/4016 nó logáil isteach ar www.dlrcoco.ie.

